
					Prawfddarllenwyd y dudalen hon


Fe welodd lawer lawer

O drocon chwerwon chwith,

Ond hwy na'r fellten lem a'r llif

Y cofia'r glaw a'r gwlith.



Dywedwch wrtho heddiw

Mai drwg sy'n llenwi'r byd,

A dyfyd yntau, ac fe'i gwyr,

Nad ydyw ddrwg i gyd.



Pa le mae'r teulu dedwydd

Fu'n Nhyn y Coed cyhyd?

Mae dau yn fud yng ngwaelod bedd,

A'r lleill ar led y byd.



Mor llawen oedd y dyddiau

Pan oedd y plant yn fân,

Yn chwarae hyd y meysydd draw

Neu'n eistedd wrth y tân!



Mor hyfryd fyddai ganddo

I'w ganlyn ef eu dwyn,

A dwedyd enwau blodau gwyllt

A llysiau coed a llwyn.



A dedwydd fyddai eistedd

Ar hirnos wrth y tân,

Gan adrodd chwedlau iddynt hwy

Neu ynteu ganu cân.

